
ABSTRAK 

 

 

 

 

Pemilikan tanah melalui proses permohonan tanah tempatan tidak pernah 

menjadi satu tugas yang mudah. Pembolehubah seperti birokrasi, pita merah, tempoh 

proses permohonan yang panjang telah menjadi bahan percakapan orang ramai. Oleh itu 

kajian yang dinamakan 'Strategi Penambahbaikan Proses Pelupusan Melalui 

Pemberimilikan Tanah Kerajaan’ berhasrat  untuk mencapai objektif-objektif 

mengenalpasti punca-punca tunggakan permohonan tanah, strategi penyelesaian 

tunggakan permohonan tanah yang diaplikasikan di kawasan kajian kes serta cadangan 

untuk penambahbaikan proses pemberimilikan tanah kerajaan ini. Kaedah yang 

digunakan untuk mencapai objektif yang disasarkan ialah menggunakan kaedah 

temubual dan pemerhatian. Hasil daripada kajian ini punca-punca tunggakan 

permohonan tanah dapat dikenalpasti iaitu seperti beban tugasan yang banyak tidak 

setimpal dengan jumlah kakitangan, kakitangan kurang berpengalaman dari segi 

perundangan dan sistem komputer, kakitangan kurang komitmen, ruang kerja yang tidak 

kondusif, peralatan komputer yang usang dan sering rosak, proses kerja pemberimilikan 

tanah yang tidak disistemkan secara online dan permohonan tanah terlalu banyak. 

Beberapa strategi telah dilakukan di kawasan kajian bagi menangani tunggakan 

permohonan tanah di antaranya termasuklah, mengambil kakitangan sambilan, membuat 

kerja lebih masa, bertindak tegas dengan kakitangan yang kurang komitmen, 

menghantar kakitangan mengambil kursus perundangan dan sistem-sistem baru 

berkaitan pemberimilikan tanah dan mengamalkan summary rejection permohonan 

tanah. Penulis telah mengemukakan beberapa cadangan penambahbaikan proses 

pemberimilikan tanah seperti sistem permohonan tanah dibuat secara online seperti e-

mohon, aplikasi sistem pemantauan berkesan untuk permohonan tanah seperti i10, 

penggunaan sistem splash yang mempercepatkan laporan tanah, menambah peralatan 

dan kakitangan petugas khas, pengwujudan sistem fail induk berkomputer dan 

mengelakkan campur tangan politik dalam urusan pentadbiran tanah. 

ABSTRACT  

 

 

 

 

Ownership of the land through local land application process has never been an 

easy task. Variables such as the bureaucracy, red tape, the long application process have 

been the subject of public discourse. By the study entitled 'Strategi Penambahbaikan  

Proses Pelupusan Melalui Pemberimilikan Tanah Kerajaan' aims to achieve the 

objectives of identifying the causes of arrears of land application, land application 

arrears resolution strategies applied in the case studies and suggestions for improvement 

of this government land alienation process. The method used to achieve the intended 

objectives is through interviews and observations. As a result of this study, the causes of 

backlog of land application can be identified such as number of assignments are not 

commensurate with the number of staff, unexperienced staff in both the legal division 

and computer systems, lack of staff commitment, work space are not conducive, 

computer equipment that obsolete and often damaged, the process of land alienation that 

does not work online and land application too much. Several strategies have been done 

in the study area to address the backlog of land applications such like the taking of part-

time employees, work overtime, be firm with staff whom is not committed, send staff to 

take the training on the legal course and a new systems and practices related to land 

alienation, implementation of summary rejection related to land application. The author 

has also put forward a number of suggestions to improve the process of land alienation,  

land application system be made online as e-mohon, the application of effective 

monitoring system for land applications such as i10, Splash system that accelerates the 

use of land report, adding special equipment and personnel staff, the creation of the 

master file system computerized and avoid political interference in land administration. 

BAB 1 

 

 

 

 

PENDAHULUAN 

 

 

 

 

1.1  Pengenalan 

 

 

Tanah merupakan satu elemen kekayaan dan aset yang cukup penting kepada 

kehidupan manusia. Tanah juga merupakan aset yang boleh diwarisi dan bagi sebuah 

negara berdaulat, tanah merupakan satu keperluan yang penting dalam memacu 

kekayaan ekonomi negara sama ada melalui aktiviti industri, pertanian, pelancongan, 

perumahan dan sebagainya. Ia juga dilihat sebagai satu simbol kekuasaan dan 

mempertahankannya merupakan suatu kemestian. Peristiwa tuntutan kesultanan Sulu 

terhadap Sabah sehingga membawa kepada pencerobohan bersenjata ke atas wilayah 

Lahad Datu, Sabah sekitar Mac 2013 membuktikan akan peri pentingnya tanah bagi 

sesebuah negara mahupun individu. 

 

Mengikut Seksyen 5 Kanun Tanah Negara 1965, tanah didefinisikan sebagai 

permukaan bumi dan semua benda yang menjadi permukaan bumi tersebut. Ia juga 

meliputi bumi di bawah permukaan bumi dan segala benda di dalamnya, segala 

tumbuh-tumbuhan dan lain-lain keluaran semulajadi sama ada atau tidak 

memerlukan penggunaan buruh secara berkala untuk pengeluarannya, dan sama ada 

di atas atau di bawah permukaan bumi; segala benda yang bercantum kepada bumi 

atau yang terpasang dengan kekal kepada apa-apa benda yang bercantum kepada 

bumi, sama ada di atas atau di bawah permukaan bumi, serta tanah yang dilitupi air. 

 

Tanah terbahagi kepada 5 kumpulan utama iaitu tanah milik (tanah yang 

mempunyai hakmilik berdaftar), tanah lombong (tanah yang diberi pajakan 

 



2 
 

lombong), tanah rizab (tanah yang dirizabkan untuk maksud awam di bawah 

Seksyen 62 KTN), tanah rizab hutan (tanah rizab yang diwartakan di bawah Akta 

Perhutanan 1984) dan tanah kerajaan (semua tanah dalam negeri selain dari tanah 

rizab, tanah milik dan tanah rizab hutan). 

 

Melalui Perkara 74 dalam Perlembagaan Persekutuan, Jadual 9, Senarai 2 

telah menetapkan bahawa segala hal ehwal dalam pentadbiran tanah adalah di bawah 

bidang kuasa Kerajaan Negeri. Namun, melalui Perkara 91 (5) Perlembagaan 

Persekutuan dan Seksyen 9 KTN memperuntukkan penubuhan Majlis Tanah Negara 

sebagai forum untuk penyeragaman dasar-dasar untuk memajukan dan mengawal 

penggunaan tanah di seluruh Semenanjung Malaysia. 

 

Dewasa ini permintaan terhadap keperluan tanah adalah tinggi. Ini sejajar 

dengan pembangunan sains dan teknologi yang pesat melanda diikuti oleh kadar 

pelaburan asing yang tinggi telah menjana pembangunan ekonomi dan pendapatan 

bagi rakyat dan negara Malaysia. Penjanaan ekonomi yang tinggi juga telah 

membawa kepada kepesatan urbanisasi negara. 

 

 

 

Rajah 1.1: Peningkatan Pelaburan Asing  Di Malaysia Bagi Tahun 2001-2011 

 

Sumber :www.statistic.gov.my 

 

http://www.statistic.gov.my/

Kepesatan urbanisasi menuntut keperluan tanah yang tinggi untuk 

pembangunan perumahan serta guna tanah komersil, perindustrian, infrastruktur dan 

lain-lain.Penawaran tanah untuk perumahan menjadi terhad dan kesannya harga 

tanah semakin meningkat (Charles, 1977). 

 

Kepesatan ekonomi, kemajuan dalam bidang sains dan teknologi, 

peningkatan dalam jumlah aliran pelaburan asing ke Malaysia serta pembangunan 

dan pembesaran urbanisasi termasuk permintaan terhadap perumahan dan industri 

telah menyebabkan urusan-urusan berkaitan tanah meningkat dan mengakibatkan 

tunggakan berlaku dalam penyelesaian urusan-urusan terbabit. 

 

Melalui maklumat yang diambil daripada semua Pentadbiran Tanah negeri-

negeri di Semenanjung Malaysia oleh Jabatan Ketua Pengarah Dan Galian 

Persekutuan, tunggakan terkumpul dalam empat urusan utama yang diperlukan oleh 

pihak berkepentingan sehingga 31 Disember 2003 adalah sebanyak 355,744 dalam 

urusan pendaftaran urusniaga, 272,960 tunggakan dalam urusan pemberimilikan 

tanah, tunggakan dalam pengeluaran hakmilik strata pula sebanyak 4,519 skim dan 

sejumlah 2,777,134 dalam urusan pertukaran hakmilik sementara kepada hakmilik 

tetap. 

 

Berdasarkan maklumat tersebut pemberimilikan tanah adalah yang ketiga 

tertinggi dari segi tunggakan urusan tanah. Oleh itu, pelbagai aduan awam telah 

timbul berhubung ketidakpuasan hati orang ramai terhadap isu tunggakan ini. Maka 

kerajaan telah berusaha dengan gigih untuk mengurangkan kritikan-kritikan terhadap 

isu tunggakan ini dan meningkatkan lagi prestasi penyampaian perkhidmatan dalam 

bidang pentadbiran tanah. Antara usaha yang telah dilaksanakan oleh pihak kerajaan 

adalah menubuhkan Pasukan Petugas Khas, pengwujudan Jawatankuasa Peringkat 

Persekutuan yang diselia sendiri oleh Ketua Setiausaha Negara yang dilaksanakan 

secara bulanan, Jawatankuasa Penyelarasan Peringkat Negeri dan Daerah. Insiatif-

inisiatif yang telah dilaksanakan ini dapat direfleksikan dengan penurunan jumlah 

tunggakan urusan tanah sebanyak 99.97% bagi tahun 2003 -2009, 89.11% bagi 

permohonan tanah 2010, 68.59% bagi permohonan tanah tahun 2011 dan 36.34% 

bagi permohonan tanah bagi tahun 2012. Data ini diambil pada kedudukan laporan 

penyelesaian tunggakan pemberimilikan tanah sehingga 31.12.2012 (Pasukan 

Petugas Khas JKPTG, 2012). Data-data penyelesaian tunggakan pemberimilikan 

tersebut adalah seperti di jadual 1.1  

 

Jadual 1.1 : Jumlah tunggakan pemberimilikan tanah (individu) bagi tempoh 2003-

2009 hingga  tahun 2012 bagi keseluruhan negeri Perak pada 31/12/2012 

Bil  Tahun  Tunggakan  Selesai  Baki 

1 Permohonan Tanah 2003 -2009  97,380 97,355 25 

2 Permohonan Tanah 2010 3,004 2,677 327 

3 Permohonan Tanah 2011  3,598 2,468 1,130 

4 Permohonan Tanah 2012 2,694 979 1,715 

 

Sumber : Pasukan Petugas Khas, Pejabat Tanah Galian, Negeri Perak (2013) 

 

 

1.2     Penyataan Masalah 

 

 

Salah satu langkah kerajaan dalam usaha mempertingkatkan kejayaan serta 

ketelusan sistem penyampaian perkhidmatan dalam semua bidang pentadbirannya, 

ialah melalui penubuhan Biro Pengaduan Awam (BPA) yang bermatlamat mengurus 

dan menyelesaikan Aduan Awam. Biro Pengaduan Awam (BPA) memainkan 

peranan sebagai medium untuk orang ramai menyalurkan sebarang bentuk aduan 

serta ketidakpuasan hati terhadap sistem penyampaian perkhidmatan kerajaan. BPA 

juga sentiasa memberikan fokus kepada isu yang melibatkan touch point kepada 

rakyat.  

 

Perkara ini selaras dengan saranan Jemaah Menteri dalam mesyuaratnya pada 

13 April 2012 yang meminta BPA mengenalpasti aduan-aduan yang merupakan 

touch point atau perkara yang menyentuh hati nurani rakyat.  BPA ini 

dipengerusikan oleh Ketua Setiausaha Negara dan mempunyai keahlian tetap terdiri 

daripada Ketua Pengarah Perkhidmatan Awam, Ketua Pengarah Biro Pengaduan 

Awam, Ketua Setiausaha Perbendaharaan Kementerian Kewangan, Ketua 

Pesuruhjaya Suruhanjaya Pencegah Rasuah Malaysia, Ketua Pengarah Unit 

Pemodenan Tadbiran Dan Perancangan Pengurusan Malaysia serta Timbalan Ketua 

Setiausaha Kanan Jabatan Perdana Menteri. 

 

Sekiranya dirujuk kepada Jadual 1.2 dibawah iaitu berkaitan Jumlah Aduan 

Mengikut Sektor bagi tempoh 1 Januari hingga 31 Disember 2012,  menunjukkan 

bahawa masih terdapat 346 aduan  mengenai tanah yang diterima oleh BPA iaitu 

sebanyak 33 di peringkat Kementerian serta 313 di peringkat negeri sepanjang tahun. 

Ini membuktikan bahawa masih terdapat banyak isu yang menimbulkan tanda tidak 

puas hati rakyat terhadap pentadbiran tanah di negara ini. 

 

 

Jadual 1.2 : Jumlah Aduan Mengikut Sektor Bagi Tempoh 1/1/2012  - 31/12/12  

Bil Sektor Jumlah Aduan 

Kem % Neg % Jumlah % 

1 Perkhidmatan 2661 34.80 510 10.41 3171 25.27 

2 Kemudahan Awam 1,155 15.10 1,321 26.96 2,476 19.74 

3 Pihak Berkuasa 

Tempatan 

434 5.68 1,638 33.44 2,072 16.52 

4 Keselamatan 518 6.77 139 2.84 657 5.24 

5.  Lain-Lain  387 5.06 265 5.41 652 5.20 

6.  Kewangan  517 6.76 57 1.16 574 4.58 

7.  Alam Sekitar  288 3.77 254 5.18 542 4.32 

8.  Kebajikan  381 4.98 105 2.14 486 3.87 

9.  Pendidikan  446 5.83 17 0.35 463 3.69 

10.  Kesihatan  372 4.86 28 0.57 400 3.19 

11.  Perumahan  164 2.14 199 4.06 363 2.89 

12.  Tanah  33 0.43 313 6.39 346 2.76 

13.  Perundangan  157 2.05 26 0.53 183 1.46 

14.  Kerakyatan  92 1.20 13 0.27 105 0.84 

15.  Pertanian  38 0.50 13 0.27 51 0.41 

16.  Luar Negara  4 0.05 1 0.02 5 0.04 

Jumlah 7,647 100 4,899 100 12,546 100 

 

Sumber :www.pcb.gov.my 

 

http://www.pcb.gov.my/

Seterusnya antara isu yang melibatkan aduan terhadap pengurusan tanah ini 

ialah mengenai aduan kelewatan dan kekurangan tindakan pentadbiran tanah dalam 

menyelesaikan urusan-urusan tanah. Berdasarkan laporan BPA, isu kelewatan adalah 

berdasarkan kepada 8 aduan utama ( Alias Ibrahim, 2005). Aduan-aduan itu adalah 

seperti berikut: 

 

 Kelewatan pemprosesan permohonan tanah kerajaan. Dalam kes-kes 

tertentu ia memakan masa berpuluh-puluh tahun 

 Kelewatan penukaran hakmilik sementara kepada hakmilik kekal 

 Kelewatan pemprosesan tukar syarat, pecah sempadan, pecah 

bahagian dan penyatuan tanah. 

 Kelewatan pengeluaran hakmilik strata bagi bangunan berbilang 

tingkat. 

 Kelewatan pembayaran pampasan kepada pemilik-pemilik tanah 

akibat urusan pengambilan tanah di bawah Akta Pengambilan Tanah 

1960. 

 Kelewatan pemberitahuan kelulusan Majlis Mesyuarat Kerajaan 

Negeri (MMKN)  mengenai permohonan lot tanah yang dipohon oleh 

pemohon tanah kerajaan. 

 Ketiadaan pemakluman kepada pemilik tanah bahawa dokumen 

hakmilik telah siap diproses dan boleh diambil di Pejabat Tanah. 

 Kelewatan pemberian kelulusan kebenaran pindah milik, pajakan dan 

gadaian oleh MMKN dan Pentadbir Tanah kerana sekatan 

kepentingan tanah berkenaan. 

 

Melalui maklumat di atas jelas menunjukkan bahawa kelewatan pemprosesan 

pemberimilikan tanah menjadi salah satu rasa tidak puas hati rakyat terhadap 

pengurusan pentadbiran tanah. Sekurang-kurangnya, rakyat mahukan jawapan 

mengenai permohonan pemberimilikan tanah yang dilakukan oleh mereka walaupun 

jawapan itu akan mengecewakan mereka (permohonan ditolak). Terdapat juga kes, 

di mana rakyat terpaksa menunggu berpuluh tahun untuk mendapatkan jawapan akan 

permohonan tanah yang dibuat.  

Isu kelewatan di pelbagai peringkat proses pemberimilikan tanah ini dialami 

di semua negeri termasuk negeri Perak.  Jadual 1.2 menunjukkan data laporan yang 

dikumpul di dalam Mesyuarat Penyelesaian Tunggakan Urusan Tanah di negeri 

Perak bagi tahun 2008 dan ke bawah, setakat 31.12.2009 . Melalui jadual tersebut 

dapat dilihat halangan proses berada di pelbagai peringkat termasuklah peringkat 

penyediaan laporan tanah, ulasan jabatan teknikal, Pertimbangan Jawatankuasa 

Tanah Daerah, Pertimbangan MMKN atau Pihak Berkuasa Negeri dan sebagainya. 

 

Seterusnya selain daripada aduan terus kepada BPA, rasa tidak puas hati 

terhadap proses pemberimilikan tanah kerajaan ini juga turut disalurkan oleh orang 

awam di media-media cetak dan elektronik. Salah satu contoh aduan tersebut ialah 

seperti yang tersiar di dalam akhbar Harian Metro bertarikh 5 Januari 2013 yang 

bertajuk „Desak Selesai Masalah Pemilikan Tanah 193 Penduduk‟. Melalui berita 

terbabit Timbalan Pengerusi Badan Perhubungan Barisan Nasional Selangor, Datuk 

Seri Noh Omar meminta Kerajaan Negeri Selangor menyegerakan pengeluaran geran 

tanah yang dimohon penduduk Kampung Tiram Jaya, Tanjung Karang pada tahun 

2004 dan geran tanah masih tidak diperolehi walaupun premium tanah sudah dibuat 

pada tahun 2008. 

 

Begitu juga dengan berita bertajuk “Tunggu Geran Tanah 43 tahun” bertarikh 

23/07/2012 yang disiarkan dalam Akhbar Utusan yang menyentuh  mengenai rayuan 

508 keluarga di Perumahan Jinjang Selatan yang merayu campurtangan kerajaan 

bagi menyelesaikan kemelut tuntutan geran tanah di kawasan tersebut yang 

berlarutan 43 tahun. Penduduk menggesa agar proses pemberimilikan tanah yang 

diusahakan dilakukan dengan segera. 

 

Berita bertajuk “Rentas 19 KM untuk Jumpa PM Serah Surat” Akbar Harian 

Metro bertarikh 16/06/2012 yang memaparkan kesanggupan Ketua Kampung 

Linthun Baru, Sook, Dolllah Abdullah Kandilon, 80 merentasi laluan 19 kilometer 

berjalan kaki untuk menyerahkan surat rayuan kepada Perdana Menteri Datuk Seri 

Najib Tun Razak yang berada di Tamu Keningau. Surat rayuan itu merupakan 

rayuan 200 penduduk kampong berhubung masalah permohonan geran tanah yang 

sudah lama dipohon (permohonan pemberimilikan tanah kerajaan) namun belum 

mendapat sebarang keputusan. Mereka berharap agar kawasan tanah yang dipohon 

dan sudah diusahakan sejak tahun 1979 diselesaikan dalam tempoh terdekat.  

 

Jadual 1.3: Kedudukan baki penyelesaian tunggakan sehingga 31.12.2008 (ke 

bawah) bagi Urusan Pemberimilikan Tanah Negeri Perak pada 31.12.2009. 

Bil Masalah  Ipoh 

(Jumlah) 

1 Charting dan laporan status tanah - 

2 Laporan tanah 890 

3.1 Ulasan jabatan teknikal 1,113 

3.2 Perakuan Penolong Pegawai Tanah (Kanan) 364 

4 Penyediaan kertas pertimbangan Jawatankuasa Tanah 

Daerah 

240 

5 Pertimbangan Jawatankuasa Tanah Daerah 729 

6 Penyediaan Draf Kertas Pertimbangan/ Mesyuarat Majis 

Mesyuarat Kerajaan Negeri (MMKN)/ Pihak Berkuasa 

Negeri (PBN) Di Pejabat PTD Untuk Dikemukakan 

Kepada PTG 

737 

7 Penyediaan kertas pertimbangan / Mesyuarat MMKN/ 

Pihak Berkuasa Negeri (PBN) di Pejabat PTG 

1,539 

8 Di dalam pertimbangan Y.A.B Menteri Besar/ Ketua 

Menteri berdasarkan perwakilankuasa oleh PBN jika ada 

- 

9 Di dalam pertimbangan Pentadbir Tanah Daerah 

berdasarkan perwakilan kuasa oleh PBN jika ada 

104 

10 Di dalam pertimbangan MMKN/ PBN 250 

11 Penyediaan Surat Kelulusan/ Penolakan - 

12.1 Menunggu Surat Persetujuan Waris 35 

12.2 Dalam Tindakan Ketua Penolong Pegawai Daerah 96 

12.3 Fail-fail berkepil 90 

12.4 Fail gagal dikesan 60 

12.5 Dihantar ke PTG untuk ditolak secara blanket 70 

12.6 SDP Tatatertib (semakan untuk pemilikan tanah) 1 

12.7 Penyediaan Notis 5A - 

12.8 Laporan Tanah (semula) 73 

12.9 Penyediaan HS (M) - 

12.10 Lain-lain atau status belum dikenal pasti 238 

 JUMLAH BESAR 6,567 

 

Sumber : Unit Pasukan Petugas Khas, Pejabat Tanah Dan Galian Negeri Perak. 

Berdasarkan aduan-aduan ini, maka kajian ke arah penambahbaikan proses 

pemberimilikan tanah kerajaan ini harus dilakukan segera agar ia tidak lagi 

mengalami tunggakan dan boleh dilaksanakan secara cepat, efisyen, tepat dan 

ekonomik dalam memenuhi hasrat kerajaan dan kehendak rakyat.  

 

Sehubungan itu, sebelum cadangan penambahbaikan dibuat, punca-punca 

tunggakan perlu dikenalpasti terlebih dahulu bagi mengetahui kekurangan akan 

keseluruhan proses pemberimilikan tanah kerajaan ini. Bagi mengetahui dengan 

lebih terperinci, maka Pejabat Daerah Dan Tanah Ipoh telah dipilih sebagai kawasan 

kajian memandangkan ia juga pernah mengalami masalah tunggakan dalam 

pemberimilikan tanah kerajaan. Selain itu, pentabiran tanah Ipoh merupakan 

pentadbiran yang menguruskan kawasan tanah berdekatan bandaraya. Maka sudah 

pasti permohonan terhadap tanah kerajaan sangat banyak diterima dan diproses. 

Seterusnya, cara-cara pentadbiran pengurusan tanah di Pejabat berkenaan dalam 

menangani isu tunggakan pemberimilikan tanah ini juga akan dikenalpasti. Setelah 

perkara-perkara di atas dapat ditentukan maka, barulah cadangan penambahbaikan 

dapat dikenalpasti dalam melicinkan proses pemberimilikan tanah kerajaan ini. 

 

 

1.3 Matlamat Kajian 

 

 Matlamat kajian ini ialah untuk meningkatkan prestasi kerja pemberimilikan 

tanah di pejabat-pejabat tanah di seluruh negara. 

 

 

1.4 Objektif Kajian 

 

Bagi mencapai matlamat kajian, objektif kajian telah ditentukan seperti 

berikut: 

a. Mengenalpasti punca-punca tunggakan permohonan tanah di Pejabat 

Daerah Dan Tanah Ipoh 

b. Mengkaji strategi-strategi yang telah digunakan bagi menyelesaikan 

masalah tunggakan permohonan tanah. 

c. Mencadangkan strategi penambahbaikan proses pemberimilikan tanah. 

1.5 Skop Kajian 

 

Untuk menilai dengan lebih lanjut berkenaan urusan pemberimilikan tanah 

kerajaan, tumpuan akan diberikan kepada Bahagian Pelupusan termasuk Bahagian 

Teknikal Dan Penguatkuasaan yang terlibat secara langsung dalam proses tersebut. 

Ini termasuklah pegawai-pegawai atasan seperti Ketua Penolong Pegawai Daerah, 

Penolong Pegawai Daerah,  Ketua Pegawai Petempatan, Penolong-Penolong 

Pegawai Tanah, Ketua Pembantu Tadbir,serta semua kerani yang terlibat dengan 

proses pemberimilikan tanah kerajaan ini. 

 

Garis panduan dan proses pemberimilikan tanah kerajaan ini juga akan diberi 

tumpuan sepenuhnya bagi mengkaji di mana kekuatan dan kelemahannya.  

 

Seterusnya pengkaji juga akan membuat kajian terhadap laporan, data-data 

urusan penyelesaian tunggakan urusan pemberimilikan tanah kerajan serta laporan 

jawatankuasa tunggakan urusan tanah Pejabat Tanah Galian (PTG).  

 

Kajian juga akan dijalankan terhadap langkah-langkah yang telah diambil 

kakitangan Pejabat Daerah Dan Tanah Ipoh sebagai kawasan kajian bagi 

menyelesaikan isu tunggakan pemberimilikan tanah kerajaan ini dan cadangan 

mereka pada masa depan bagi mengekang isu tunggakan ini. Cadangan-cadangan 

penambahbaikan yang diadaptasi daripada inovasi-inovasi pentadbiran tanah di 

daerah yang lain juga akan dikemukakan bagi memperbaiki proses pemberimilikan 

tanah ini. 

 

 

1.6 Kepentingan Kajian 

 

 Berdasarkan kajian ini, adalah diharap agar penemuan yang diperolehi dapat 

memberi sumbangan terutamanya di dalam melaksanakan kaedah memproses 

pemberimilikan tanah kerajaan yang lebih efisyen dan lebih mendatangkan 

keuntungan kepada semua pihak termasuk kerajaan dan orang ramai (awam). Kajian 

ini mungkin boleh diguna pakai di Pejabat Tanah Galian Seluruh Negara termasuk 

Pejabat-pejabat Daerah Dan Tanah dalam melaksanakan proses pemberimilikan 

tanah melalui kaedah memproses permohonan tanah yang lebih baik. Kepentingan 

kajian ini boleh dimanfaatkan oleh tiga golongan seperti berikut: 

 

a. Pelanggan Pejabat Tanah  

 

Semua pelanggan pejabat tanah yang terdiri daripada orang perseorangan, 

firma-firma guaman, agensi-agensi kerajaan, pemaju-pemaju perumahan, 

institusi-institusi kewangan serta para pelabur. 

 

Semua pelanggan yang terlibat ini mengharapkan jawapan akan 

permohonan tanah mereka dapat dicapai segera melalui proses yang 

cekap,sistematik, telus dan efisyen. Faktor masa mempengaruhi faktor 

ekonomi, imej, daya saing dan kepercayaan pelanggan pejabat tanah. 

 

b. Pejabat-pejabat Tanah Dan Pejabat Tanah Galian 

 

Proses kerja pemberimilikan tanah yang lebih baik dan efisyen akan 

meningkatkan lagi produktiviti dan sasaran kerja pegawai dan kakitangan 

terbabit dengan proses berkenaan. Keperluan untuk memproses 

permohonan tanah dengan segera dan sistematik akan mengurangkan 

longgokan atau tunggakan kerja serta proses kerja akan dilaksanakan 

dengan lebih telus. 

 

c. Pentadbiran Kerajaan Negeri. 

 

Salah satu hasil yang menjana pendapat kerajaan negeri ialah melalui 

urusan pentadbiran tanah. Hasil premium yang dijana melalui proses 

pemberimilikan tanah merupakan salah satu cabang pendapatan kerajaan 

negeri. Semakin tinggi premium yang dikutip bermakna semakin banyak 

tanah yang telah diberimilik. Secara tak langsung setiap hakmilik tersebut 

pula akan menghasilkan pendapatan kepada kerajaan negeri melalui 

kutipan cukai tanah secara tahunan. Projek-projek perumahan dan industri 

juga turut memberi pulangan bukan saja kepada kerajaan negeri malah 

memberikan pendapatan kepada pihak berkuasa tempatan melalui hasil 

kutipan Cukai Taksir. 

 

Selain itu, proses pemberimilikan tanah ini juga merupakan satu faktor 

peningkatan pelaburan dari sudut ekonomi kepada negeri apabila tanah-

tanah berkenaan dimajukan. 

 

 

 

1.7  Metodologi Kajian 

 

Penulisan ini dilaksanakan berasaskan lima peringkat kajian dan peringkat-

peringkat kajian ini terbahagi kepada lima peringkat iaitu seperti berikut: 

 

 Peringkat 1 : Kajian Awalan 

 Peringkat 2: Kajian Teoritikal 

 Peringkat3: Pengumpulan Data 

 Peringkat 4: Analisis Kajian 

 Peringkat 5: Kesimpulan Dan Cadangan 

 

Kesemua peringkat metodologi kajian ini dicerminkan ke dalam bentuk rajah 

seperti di rajah 1.2. 

 

a) Peringkat 1:  Kajian Awalan  

 

Peringkat kajian awalan adalah proses pemilihan tajuk penulisan dan 

pemahaman awal berkenaan metodologi kajian. Sesi perjumpaan di antara 

penulis dengan penyelia projek diadakan untuk menyelaras penulisan kajian ini. 

Peringkat ini juga dilaksanakan dengan merujuk bahan-bahan daripada kajian-

kajian terdahulu, buku-buku teks, akhbar dan internet yang berkaitan. Pernyataan 

masalah telah dikenalpasti setelah kajian awal dilaksanakan bagi membentuk 

objektif-objektif, skop serta kepentingan kajian. 

Rajah 1.2: Carta Alir Metodologi Kajian 

 

 

b) Peringkat 2:  Kajian Teoritikal  

 

Peringkat ini amat penting dengan memberi penekanan terhadap pembacaan 

ke atas bahan-bahan rujukan yang telah dihimpunkan untuk memperolehi fakta-

fakta berkenaan perundangan yang berkaitan dengan prosedur pemberimilikan 

tanah oleh Pejabat Tanah dan isu-isu tunggakan pemberimilikan tanah melalui 

pelupusan tanah kerajaan. Pembacaan berkenaan kajian ini dijuruskan terhadap 

bahan-bahan bercetak seperti buku teks, tesis, kajian topik, keratan akhbar, 

Peringkat

Pertama

• LATAR BELAKANG KAJIAN - iaitu melibatkan Penyataan 
Masalah, Matlamat dan Objektif Kajian serta Metodologi Kajian

Peringkat

Kedua

• KAJIAN LITERATUR -mengenalpasti isu dan masalah proses 
pemberimilikan/ permohonan tanah 

Peringkat

Ketiga

• PENGUMPULAN DATA - iaitu melibatkan data primer (teknik 
pemerhatian dan teknik temubual) serta data sekunder (buku-buku, 
kajian-kajian terdahulu, risalah, undang-undang tanah, kertas 
seminar, pekeliling PTG dan JKPTG, laman web kerajaan dan lain 
- lain.

Peringkat 
Keempat

• ANALISIS KAJIAN - Teknik Kualitatif dengan penerangan 
secara deskriptif.

Peringkat 
Kelima

• KESIMPULAN DAN CADANGAN

internet, kertas seminar, undang-undang berkaitan dan lain-lain. Kajian teoritikal 

secara umumnya adalah mengenai isu tunggakan pemberimilikan tanah secara 

langsung termasuk langkah-langkah yang disarankan untuk menanganinya 

melalui kajian terdahulu sekaligus memperbaiki prosedur pelupusan tanah dari 

aspek pemberimilikan tanah. 

 

c) Peringkat 3:  Pengumpulan Data  

 

Perolehan data-data primer dan sekunder yang berkenaan adalah amat 

ditekankan bagi menjayakan kajian Strategi Penambahbaikan Proses Pelupusan  

Melalui Pemberimilikan Tanah Kerajaan ini. Data yang akan diambilkira meliputi 

skop kajian iaitu Pentadbiran Pejabat Daerah Dan Tanah Ipoh serta pentadbiran 

Pejabat Tanah di seluruh Negara. Kajian ini meliputi data-data seperti berikut:-  

 

i) Data Primer  

Data primer ini diperolehi melalui penyelidikan iaitu secara 

menggunakankaedah pemerhatian dan kaedah temubual dengan responden 

pegawai-pegawai atasan di Pejabat Daerah Dan Tanah Ipoh termasuk semua 

kakitangan daripada Unit Pelupusan Tanah dan Unit Penguatkuasaan Dan 

Teknikal yang terlibat dengan proses pemberimilikan tanah. Data-data yang 

diperolehi ini membolehkan hasil kajian memenuhi objektif pertama dan 

kedua serta ketiga kajian ini. 

 

ii) Data Sekunder  

Data sekunder adalah kajian-kajian terdahulu, undang-undang tanah, laporan 

tahunan, risalah, buku teks, keratan-keratan akhbar, tahunan JKPTG, pekeliling 

JKPTG, Pekeliling PTG, kertas seminar dan laman web agensi-agensi kerajaan 

yang berkaitan proses pemberimilikan tanah  serta isu-isu yang berkaitan akan 

digunapakai. Data sekunder yang melibatkan carta alir serta proses kerja 

pemberimilikan tanah melalui pelupusan tanah kerajaan akan dikaji bagi 

memperolehi cadangan untuk penambahbaikan proses berkenaan. Seterusnya 

pengumpulan data melalui kaedah kualitatif dan kaedah kuantitatif akan 

digunakan bagi mencapai semua objektif yang disarankan oleh pengkaji. 

d) Peringkat 4:  Analisis Kajian 

Kaedah deskripsi akan digunakan untuk menganalisa data-data primer dan 

sekunder yang diperolehi. Data primer dan sekunder tersebut akan 

dibandingkan untuk memastikan kesahihan data-data primer. 

 

e) Peringkat 5: Penemuan, Kesimpulan dan Cadangan 

Pada peringkat ini, faktor-faktor isu tunggakan permohonan tanah, faktor-

faktor penyelesaian yang telah diambil oleh kakitangan Pejabat Daerah Dan 

Tanah Ipoh serta strategi penambahbaikan akan dibentangkan. Objektif-

objektif kajian juga akan dipastikan tercapai diperingkat ini.  

 

 

 

1.8 Susun Atur Bab 

 

  

Bab 1: Bab ini akan menerangkan tentang pengenalan kajian yang dipilih, 

pernyataan masalah yang timbul serta objektif kajian yang ingin dicapai. Selain itu ia 

menyentuh tentang skop kawasan kajian dan kepentingan kajian ini. 

 

Bab 2: Bab ini akan menyentuh tentang bahagian teoritikal dan kajian 

literatur. Ia menerangkan tentang definisi, konsep serta teori berkaitan 

pemberimilikan tanah melalui pelupusan tanah kerajaan serta tunggakan 

pemberimilikan tanah. 

 

Bab 3: Bab ini menerangkan tentang kawasan kajian yang telah dipilih serta 

latar belakang kajian iaitu kajian kes di Pejabat Daerah Dan Tanah Ipoh, 

merangkumi semua pihak yang terlibat dengan proses pemberimilikan tanah di 

institusi berkenaan. 

 

Bab 4: Kaedah bagaimana kajian dijalankan akan disentuh di dalam bab ini 

termasuk bagaimana data–data diperolehi dan dianalisis. Analisis dibuat 

berpandukan kepada kaedah temubual yang dijalankan terhadap responden yang 

telah dikenalpasti serta data-data yang diperolehi melalui analisis dokumen dan 

kaedah pemerhatian. 

 

Bab 5: Analisis hasil daripada kajian akan diterangkan di dalam bab ini. Ia 

juga akan menghuraikan kesimpulan, rumusan dan cadangan secara umum 

keseluruhan kajian yang telah dijalankan. Bab ini akan menjawab kesemua objektif 

kajian yang telah dikenalpasti di dalam Bab 1. Masalah yang dihadapi semasa 

menjalankan kajian serta cadangan kajian lanjutan juga akan disertakan sekali di 

dalam bab ini. 

